
					Halaman ini tervalidasi
Oeroesan Siang Hwee poen tida lebi bagoes.

Koetika pada bebrapa taon doeloe toean Go Hoo Soei diangkat djadi president Siang Hwee Soerabaja dan toean Tio Tjee An, bekas pemimpin boycott H. V. A., didjadiken vice-president, ia ini bersambat: — Tjiaklat, goea didjadiken anak angon.

Ini oetjapan pendek ada tjoekoep boeat meloekisken keada'an.

Satoe president Siang Hwee di Preanger doeloe soeda goenaken gedong Siang Hwee, jang poenja banjak pintoe temboesan, boeat pangkalan smokkel madat. Ia telah dihoekoem bebrapa taon pendjara dan di hadepan landraad pada achirnja persidangan ditanja maoe madjoeken alesan apa lagi. la djawab: — Saja president Siang Hwee!

Siang Hwee poenja kawadjiban sabetoelnja paling penting, koedoe djaga kamadjoean dagang dan economisch Tionghoa di Hindia, jang djadi pokonja segala gerakan, sebab zonder doeit orang tida bisa berdaja.


Pada bebrapa taon doeloe saia perna batja satoe karangan dari Mr. Julean Arnold, Ame-

